
Inatsisartut suleriaasianni § 37 imm. 1 naapertorlugu Naalakkersuisunut apeqqutit imaattut
matumuuna saqqummiuppakka:

Ulloq manna tikillugu Qaqotumi suluusalinnut mittarfiliortoqarsimannginneranut suna
pissutaava?

Misissueqqissaartitsinissamut kikkut suliamik ingerlatissappat?
(Malik Berthelsen, Siumut)

Tunngavilersuutit:

Illoqarfiit kitaaniittut anginerusut tamarluinnangajammik suluusalinnut mittarfittaartornikuupput,
kujataani illogarfiit kisimik pinnatik. Ukiorpassuarni Qaqortumi mittarfiliortogarsinnaanissaa
misissuiffigineqgartarsimallunilu politikkikkut oqallisaajuarsimavoq.

Ulloq manna tikillugu mittarfileqalersimannginneranut sunamitaavaana pissutaasoq? Qagqortup
eqqaani inissiffiusinnaasumik naleqquttogarsimannginnera imaluunniit politikkikkut ulloqg manna
tikillugu aaliangertogarsimannginnera imaluunniit aningaasanik tulleriaarinerit
pissutaasimanerlutik?

Assartuussinermut  Isumaliutissiissutip ~ innersuussutai  qulaajarluarniarlugit,  mittarfinnut
tunngatillugu misissueqqissaarnissamut aningaasanik  immikkoortinneqartunit Mittarfeqarfiit
imaluunniit siunnersuisartut kikkut misissueqqissaartinneqassappat?

Qagortumi  mittarfiliortogarnissaa  aningaasarpassuarnik  sipaarfiusinaasoq naatsorsuinerit
takutimmassuk angalasullu amerlanersaat Qaqortumit aallaaveqarmata, matumuuna Siumumiit
tapersersoratsigu  naqissuseqqissavarput.  Takorloorsinnaavarpummi  ullumikkut tagqavani
angallanneq  pisarioreersoq, S-61 atorunnaarpata helikopterit —mikisut ikitsuinnarnik
ilaasogarsinnaasut atulerpata suli angalanerup pisariunerulernissaa.



